REPUBLIKA E SHQIPERISE
KOMISIONI QENDROR | ZGJEDHJEVE

Komisioni i Ankimimeve dhe Sanksioneve

Data: 18.05.2023 Nr: 115 Ora: 13:00

VENDIM

PER SHQYRTIMIN E KERKESES NR. 31, DATE 12.05.2023 TE KOMISIONERIT SHTETEROR TE
ZGJEDHJEVE

Komisioni i Ankimimeve dhe Sanksioneve né mbledhjen e datés 18.05.2023, me pjesémarrjen e:

Koli BELE - Relator

Elvin LAKO - Anétar

Elvis CEFA - Anétar

llirjan RUSMALI - Anétar

Ledio BRAHO - Anétar

Shgyrtoi ¢éshtjen me:

KERKUES: Komisioneri Shtetéror i Zgjedhjeve

OBJEKT: Kérkesé pér vendosje sanksioni administrativ gjobé né masén 3 000

(tre mijé) leké ndaj: Z. Rakip Suli, kryetar né bashkiné Kaméz dhe ndaj

Z. Blerim Shera, kryetar né bashkiné Voré.

BAZE LIGJORE: Neni 19, pika 1, shkronja “c” dhe neni 21, pika 1, shkronja “dh” té ligjit
nr. 10019, daté 29.12.2008, “Kodi Zgjedhor i Republikés sé Shqgipérise”,

té ndryshuar.

Rrethanat e ¢éshtjes:

1. Komisioni Qendror i Zgjedhjeve ka marré indicie pér publikimin e postimeve me pérmbajtje
elektorale nga 3 (tre) bashki pér té cilat pretendohet nga denoncuesi se postimet me
pérmbajtje partiake né faget zyrtare té bashkive pérbéjné pérdorim té burimeve publike.
Denoncimet jané marré népérmjet provave link dhe materialeve fotografike, t& administruara
nga Komisioni Qendror i Zgjedhjeve, népérmjet raportit té KRIIK, té datés 2 Maj 2023 “Pér

gjetjet dhe rekomandimet pér javén 21 Prill- 27 Prill 2023”.

2. Né kété denoncim pretendohet se né faget zyrtare “Facebook” té 3 (tre) bashkive jané
pérdorur slogane elektorale, né formén e hashtag (#) né mbéshtetje té Partisé Socialiste té

Shqipérisé.

3. Mbi kété bazé, Komisioneri ka nisur hetimin administrativ, né pérfundim té té cilit ka arritur
né konkluzionin se Z. Rakip Suli, kryetar né bashkiné Kaméz dhe Z. Blerim Shera, kryetar né
bashkiné Voré kané shkelur pikén 1, té nenit 91 té Kodit Zgjedhor, pasi kané véné né
dispozicion faqget zyrtare “facebook” té institucioneve publike qé drejtojné, pér té publikuar
postime me pérmbajtje hashtag, slogane apo thirrje té karakterit elektoral/politik, duke
promovuar késhtu subjektin zgjedhor “Partia Socialiste e Shqipérisé” pér zgjedhjet vendore té

datés 14 Maj 2023.

4. Me ané té vendimit nr. 498, daté 11.05.2023, Komisioneri Shtetéror i Zgjedhjeve ka vendosur
t'i propozojé Komisionit té Ankimimeve dhe Sanksioneve marrjen e masés administrative,
gjobé né vlerén 3 000 (tre mijé) leké pér dy kryetarét e bashkive si edhe ka urdhéruar fshirjen
e menjéhershme nga faget zyrtare té rrjetit social “Facebook”, té secilés bashki, té ¢do postimi

apo ripostimi né té cilat jané pérdorur hashtag me pérmbaijtje elektorale.

5. Komisioneri ka véné né lévizje KAS-in me ané té njé kérkese, duke kérkuar marrjen e masés
administrative me gjobé ndaj kryetaréve té bashkisé Kaméz dhe bashkisé Voré né masén 3

000 (tre mijé) leké, duke e mbéshtetur kété propozim né nenin 171 pika 1 e Kodit Zgjedhor.

6. KQZ caktoi me short anétarin e KAS-it z. Koli Bele relator pér shqyrtimin e kérkesés nr. 31, daté
12.05.2023 té Komisionerit. KAS né seancén paraprake vendosi pranimin pér shqyrtim té

kérkesés, duke e caktuar seancén e shqyrtimit mé daté 18.05.2023, ora 13:00.

7. Seanca e datés 18.05.2023 u zhvillua me praniné e Sekretarit té Pérgjithshém té KQZ-sé, si
pérfagésues i Komisionerit Shtetéror té Zgjedhjeve dhe té specialistéve té administratés sé
KQZ-sé. Kryetarét e bashkive né fjalg, té njoftuar rregullisht, nuk u paragitén né seancén e

shqyrtimit.

8. KAS-i mori né shqyrtim dhe administroi kéto prova shkesore:

- Kérkesén nr. 31, daté 12.05.2023 té Komisionerit;

- Vendimin nr. 498, daté 11.05.2023 té Komisionerit, “Pér shqyrtimin administrativ té
denoncimit nr. 366 ID, nga Koalicioni pér Reforma, Integrim dhe Institucione té
Konsoliduara ndaj kryetaréve té disa bashkive, pér shkelje administrative, né zgjedhjet
pér organet e geverisjes vendore té datés 14 Maj 2023";

- Denoncimin nr. 366 ID té KRIIK.

Né pérfundim té shqyrtimit administrativ dhe té vlerésimit té provave dhe pretendimeve

pérfundimtare,

KAS-i konstaton se:

1. Kérkesa e Komisionerit pér vendosjen e sanksionit administrativ ndaj dy kryetaréve té
bashkive té sipércituar, bazuar né denoncimin me nr. 366 ID té Koalicionit pér Reforma,

Integrim dhe Institucione té Konsoliduara (KRIIK), ka si shkak postimet né faget zyrtare

10.

11.

“Facebook” té bashkive té drejtuara nga ata, té cilat jané pérdorur pér té publikuar postime
me pérmbajtje hashtag (#), sloganesh apo thirrjesh té karakterit elektoral/politik, duke
promovuar késhtu subjektin zgjedhor “Partia Socialiste e Shqipérisé” pér zgjedhjet vendore té

datés 14 Maj 2023.

Faget zyrtare té institucioneve publike né rrjetet e ndryshme sociale (facebook, twitter,
instagram etj.) béjné pjesé né kategoriné “asete”, né kuptim té pikés 2 té nenit 91 té Kodit
Zgjedhor, pra ato jané “burime” té institucionit né kuptim té késaj dispozite. Kjo do té thoté
se faget zyrtare té bashkive né rrjetet e ndryshme sociale té sipércituara, nuk mund té
pérdoren ose té vihet né mbéshtetje té kandidatéve, té partive politike ose té koalicioneve né

zgjedhje.

Pika 1 e nenit 91 té Kodit Zgjedhor pércakton se “...nuk mund té pérdoren ose té vihen né
mbéshtetje té kandidatéve, té partive politike ose té koalicioneve né zgjedhje burime té
organeve apo enteve publike né nivel gendror ose vendor, apo ¢do lloj enti tjetér ku shteti
zotéron kapitale apo kuota ose/dhe eméron shumicén e organit mbikéqyrés apo organit
administrues té entit, pavarésisht nga burimi i kapitalit ose pronésia”. Ky ndalim éshté
konfirmuar edhe nga vendimi i Rregullatorit nr. 9, daté 24.12.2020, i cili né pérkufizimin e
“veprimtarive té ndaluara” ndalonon “vénien né dispozicion té aseteve té luajtshme dhe té

paluajtshme ... pér qéllime zgjedhore”.

Ndérkohé, pika 1 e nenit 171 té Kodit Zgjedhor, né té cilén Komisioneri Shtetéror i Zgjedhjeve
éshté bazuar né propozimin e masés administrative ndaj personave pérgjegjés, pércakton
sanksionin pér shkeljet e kryera “nga anétarét e komisioneve té zgjedhjeve ose nga persona
té ngarkuar me detyra, sipas kétij Kodi”. Personat e ngarkuar me detyra formojné njé listé
personash/institucionesh té cilét jané ngarkuar me detyra nominalisht nga Kodi Zgjedhor. Té
tillé jané p.sh. vézhguesit a perfagésuesit e subjekteve zgjedhore né KQZ (pér etikén e punés
e té komunikimit), Drejtoria e Pérgjithshme e Gjendjes Civile (pér dérgimin e té dhénave nga
regjistri pér ndarjen e zonave té administrimit zgjedhor, pér listén e zgjedhésve etj), zyra e
gjendjes civile dhe kryetari i bashkisé (pér listén e zgjedhésve), kryetari i bashkisé (pér caktimi
e gendrave té votimit), Ministri gé ka né varési shérbimin e gjendjes civile (pér nxjerrjen e

urdhérave pér listat dhe zonant e gendrave té votimit) etj. Fakti se ata dhe detyrat e tyre

12.

13.

14.

15.

pércaktohen nga Kodi do té thoté se lista e tyre éshté e fundme dhe nuk mund té shtohet me
ndonjé akt tjetér ligjor ose nénligjor. Titullari i institucionit apo entit qé ka né administrim
asetin publik nuk bén pjesé né listén e “personave té ngarkuar me detyra, sipas Kodit”. Pér
kété arsye, KAS ¢mon se sanksioni pér té nuk mund té vendoset sipas pikés 1, té nenit 171 té

Kodit Zgjedhor.

Pér kegpérdorimin e burimeve publike Kodi Zgjedhor ngarkon me pérgjegjési edhe subjektet
zgjedhore pérfituese. Kodi Zgjedhor, né pikén 20 té nenit 2 pércakton se “subjekte zgjedhore”
jané partité politike, koalicionet dhe kandidatét e propozuar nga zgjedhésit, si dhe kandidatét
pér kryetaré té organeve té qeverisjes vendore, té regjistruar né pérputhje me kété Kod”. Pér
shkak se kandidati pér kryetar bashkie trajtohet nga Kodi si subjekt zgjedhor i mévetshém, si
dhe pér shkak se postimet e aksesueshme né “facebook” béjné fjalé pér veprimtari elektorale

té tyre dhe jo té subjektit qé e mbéshtet, atéheré pér kéto shkelje duhen trajtuar subjekt

zgjedhor pérfitues, kandidatét dhe jo partia politike gé i mbéshtet ato.

Kandidatét pér kryetar bashkie objekt i kétij procedimi administrativ, kané gené né dijeni té
publikimit té slloganeve politiko-elektorale né faget zyrtate té rrjeteve sociale té bashkive té
tyre. Publikimet né fjalé kané qgartésisht si géllim sensibilizimin politik té publikut. Né kushtet
kur ata gézojné cilésiné e subjektit zgjedhor si kandidaté pér kryetar bashkie, éshté e garté se
publikimet né shkelje té ndalimeve né Kodin Zgjedhor, jané kryer né favor té tyre. Né kéto
rrethana ata kané pasur detyrimin pér ndérprerjen e menjéhershme té shkeljes, gjé qé nuk ka

ndodhur.

Pérgjegjésia pér vendosjen né pérdorim apo né mbéshtetje té kandidatéve apo té subjekteve
zgjedhore té fageve zyrtare té institucioneve publike éshté e kryetarit té bashkisé. Kété e
saktéson vendimi i Rregullatorit nr. 9, daté 24.12.2020, népérmjet shkronjave “a” dhe “dh’ té
pikés 1 té nenit 7. Gjithésesi, KAS-i konstaton se KQZ-ja nuk ka sensibilizuar né kohé publikisht,
sikurse nuk ka paralajméruar institucionet pér largimin nga praktika e vjetér e pérdorimit

politik té fageve té institucioneve né rrjetet sociale.

Pika 1 e nenit 172 té Kodit Zgjedhor pércakton se “subjektet zgjedhore kryejné kundérvajtje

administrative né rastet kur né favor té tyre kryhen shkelje té ndalimeve té pércaktuara né

P n
/- D\ “Pér shqyrtimin e kérkesés nr. 31, daté
. . f T A1 ’ !
Data: 18.05.2023 Nr: 115 | (i 2§ 12.05.2023 té Komisionerit Shtetéror té
Ora: 13:00 ‘-\.\ -

/| zgjedhjeve”



16.

17.

18.

19.

dispozitat e kétij ligji dhe subjektet zgjedhore, pas marrjes dijeni, nuk marrin masa té
menjéhershme pér ndérprerjen e shkeljes”. Kjo do té thoté se hetimi administrativ pér
keqgpérdorimin e burimeve publike duhet té shoqérohet né ¢do rast edhe me hetimin pér
rolin e subjektit zgjedhor pérfitues nga veprimtaria. Né pérfundim té hetimit administrativ si

Komisioneri, ashtu dhe KAS-i duhet té mbajné géndrim dhe vlerésim té shprehur pér kété rol.

Kandidatét pér kryetar bashkie té ngarkuar me pérgjegjési sipas vendimit nr. 498, daté
11.05.2023 té Komisionerit Shtetéror té Zgjedhjeve, gézojné status té dyfishté, si kandidaté
dhe si kryetaré né detyré té bashkive pérkatése. Si kryetar té bashkive, personat né fjalé kané
akses, dijeni dhe pérgjegjési pér postimet né fagen zyrtare té bashkive gé ato drejtojné. Ato
kané té gjithé pushtetin e nevojshém ligjor pér té urdhéruar ndérprerjen e shkeljes sé ligjit
dhe pér té marré masa qé kjo sjellje té mos pérséritet. Fakti qé ata nuk e kané ushtruar kété
pushtet deri ditén e urdhérimit nga Komisioneri do té thoté se ata duhet t’'i nénshtrohen, né
cilésiné e subjektit zgjedhor, veprimit té sanksionit té parashikuar nga pika 1 e nenit 172 té

Kodit Zgjedhor.

Bazuar né kété analizé té fakteve dhe té kuadrit ligjor, KAS-i gmon se kryetarét e bashkive, né
cilésiné e tyre si kandidaté pér kryetar bashkie, si subjekte zgjedhor pérfitues nga
keqpérdorimi i fageve zyrtare té institucionit né rrjetin social “facebook”, duhet té€ mbahet

pérgjegjés pér shkelje té parashikuar nga pika 1 e nenit 172 té Kodit Zgjedhor.

Nuk mund té béhet i njéjti arsyetim pér subjektin zgjedhor “Partia Socialiste” qé mbéshtet
kandidatét né fjalé. Gjaté shqyrtimit té kérkesés né KAS, pérfagésuesit e administratés nuk
sollén prova pér té vértetuar faktin nése Partia Socialiste ka gené apo jo né dijeni té zhvillimit

té kétyre aktiviteteve né kushtet e ndalimit nga Kodi Zgjedhor.

Ndérkohé, pérsa i pérket caktimit t& masés sé sanksionit, KAS-i gmon se duhet t’i japé peshén
gé i takon faktit se ende nuk ka perceptim té qarté ndér aktorét se pérdorimi i adresés zyrtare
té institucionit né “facebook” dhe rrjetet e tjera sociale pér fushaté elektorale pérbén

keqpérdorim té burimeve publike.

20. Né lidhje me té drejtén e ankimit, sa i pérket personave té sanksionuar, duke gené se ata jané

2.

3.

dénuar administrativisht né cilésiné e subjektit zgjedhor, né zbatim té nenit 145 pika 1 té
K.Zgjedhor qé parashikon se “Subjektet zgjedhore kané té drejté té béjné ankim né Kolegjin
Zgjedhor té Gjykatés sé Apelit, Tirané kundér vendimeve té KQZ-sé, kur ato cenojné interesat
e tyre té ligishém brenda afatit té pércaktuar né nenin 152 té kétij Kodi”, ata mund ta ushtrojé
té drejtén e ankimit pikérisht duke ju drejtuar Kolegjit Zgjedhor prané Gjykatés Administrative
té Apelit. Duke gené se ky vendim éshté marré né periudhén e cila fillon 48 oré pas dekretimit
té zgjedhjeve deri né pérfundim té shqyrtimit administrativ té ankimit pér zgjedhje, atéheré
ankimi béhet brenda 5 ditéve nga shpallja e kétij vendimi. Ky géndrim mbéshtetet dhe né
praktikén e Kolegjit Zgjedhor gé e ka pranuar kompetencén pér shqyrtimin e dénimeve

administrative ndaj subjekteve zgjedhore, mé konkretisht né vendimin nr. 3, daté 09.03.2023.

PER KETO ARSYE:

Bazuar né nenin 21, pika 1, shkronja ‘dh’, si dhe né nenin 172, pika 1, té ligjit nr. 10019, daté
29.12.2008, “Kodi Zgjedhor i Republikés sé Shqipérisé”, té ndryshuar, Komisioni i Ankimimeve

dhe Sanksioneve

VENDOSI:
Pranimin e pjesshém té kérkesés nr. 31, daté 12.05.2023 té Komisionerit Shtetéror té
Zgjedhjeve.
Vendosjen e sanksionit administrativ ndaj z. Rakip Suli, kryetar i bashkisé Kaméz, sipas nenit

172, pika 1 té Kodit Zgjedhor, gjobé né masén 100 000 (njégind mijé) leké.

Vendosjen e sanksionit administrativ ndaj z. Blerim Shera, kryetar i bashkisé Voré, sipas

nenit 172, pika 1 té Kodit Zgjedhor, gjobé né masén 100 000 (njégind mijé) leké.

Ky vendim hyn né fugi menjéheré dhe publikohet né fagen zyrtare té Komisionit Qendror té

Zgjedhjeve.

Kundér kétij vendimi mund té béhet ankim né Kolegjin Zgjedhor Gjygésor,prané Gjykatés

Administrative té Apelit, brenda 5 (pesé) ditéve nga shpallja e tij.

U shpall sot, mé daté 18.05.2023.

Koli BELE - Relator (Mendim paralel)
Elvin LAKO - Anétar (Mendim paralel)
Elvis CEFA - Anétar
llirjan RUSMALI - Anétar
Ledio BRAHO - Anétar
//'_H\\. “Pér shqyrtimin e kérkesés nr. 31, daté

Data: 18.05.2023 Nr: 115 | [/ 5"

Ora: 13:00 \& 4 12.05.2023 té Komisionerit Shtetéror té
. . \\

/| zgjedhjeve”



MENDIM PARALEL

1. Né shqyrtimin e kérkesés nr. 31, daté 12.05.2023 té paragitur nga Komisioneri Shtetéror i
Zgjedhjeve pér vendosjen e sanksioneve administrative ndaj kryetaréve té dy bashkive, ne
anétarét Elvin Lako dhe Koli Bele, duke mos gené dakord me masén e sanksionit administrativ, si
dhe argumentet e parashtruara nga anétarét e tjeré té Komisionit té Ankimimeve dhe
Sanksioneve (KAS), jemi té mendimit se KAS nuk duhej té sanksiononte kryetarét e bashkive me
gjobé né masén 100.000 (njégind mijé) leké, né bazé té nenit 172, pika 1 té ligjit nr. 10019, daté
29.12.2008 “Kodi Zgjedhor i Republikés sé Shqipérisé”, pér arsyet e méposhtme.

2. Kodi Zgjedhor kérkon plotésimin e dy kushteve kumulative pér aplikimin e nenit 172, pika 1:

i. Subjektet zgjedhore té kené marré dijeni se né favor té tyre jané kryer shkelje té
ndalimeve té pércaktuara né Kod;

ii.  Pas marrjes dijeni, nuk kané marré masa té menjéhershme pér ndérprerjen e shkeljes.

3. Hetimi administrativ pérpara KSHZ si dhe KAS, nuk arriti té provojé marrjen dijeni nga ana e
subjektit elektoral (kryetarét e bashkive) té shkeljes objekt hetimi, por né ¢do rast edhe nése do
pranohej argumenti i anétaréve té tjeré, se si persona pérgjegjés ata jané né dijeni pér shkak té
detyrés sé tyre , do duhej té hetohej dhe provohej mos marja e “masave té€ menjéhershme pér
ndérprerjen e shkeljes”. P&r mé tepér, nga njé sondim i fageve zyrtare té rrjetit “facebook” té
bashkive subjekt i kétij vendimi, rezulton se né shumicén e rasteve postimet me karakter
elektoral jané fshiré nga personat pérgjegjés. Ky fakt edhe pse i pahetuar administrativisht,
gjithsesi krijon bindjen se pas marrjes dijeni té shkeljes, subjekti ka marré masat pér ndérprerjen

e saj.

Rrjedhimisht, duke gqené se dy kushtet kumulative nuk plotésohen, si dhe né rastet e verifikuara nga
dy anétarét e pakicés, rezulton se shkelja éshté ndérpreré pas marrjes dijeni, nuk mund té aplikohet

neni 172, pika 1 e Kodit Zgjedhor.

e "“\\
/s
Data: 18.05.2023 Nr: 115 ({ R
Ora: 13:00 \ 2
"o

\ “Pér shqyrtimin e kérkesés nr. 31, daté
] 12.05.2023 té Komisionerit Shtetéror té
/| zgjedhjeve”



4. Komisioneri ka kérkuar vendosjen e sanksionit administrativ gjobé& né masén 3.000 (tre mijé) leké
referuar nenit 171, pika 1 té Kodit Zgjedhor. Referuar vendimit nr. 45, daté 04.04.2023 té KAS,
pika 1 e nenit 171 té Kodit Zgjedhor pércakton sanksionin pér shkeljet e kryera “nga anétarét e
komisioneve té zgjedhjeve ose nga PERSONA TE NGARKUAR ME DETYRA, sipas kétij Kodi”.
Personat e ngarkuar me detyra formojné njé listé personash/institucionesh té cilét jané ngarkuar
me detyra nominalisht nga Kodi Zgjedhor. Té tillé jané p.sh. vézhguesit a perfagésuesit e
subjekteve zgjedhore né KQZ (pér etikén e punés e té komunikimit), Drejtoria e Pérgjithshme e
Gjendjes Civile (pér dérgimin e té dhénave nga regjistri pér ndarjen e zonave té administrimit
zgjedhor, pér listén e zgjedhésve etj), zyra e gjendjes civile dhe kryetari i bashkisé (pér listén e
zgjedhésve), kryetari i bashkisé (pér caktimi e gendrave té votimit), Fakti se ata dhe detyrat e tyre
pércaktohen nga Kodi do té thoté se lista e tyre éshté e fundme dhe nuk mund té shtohet me

ndonjé akt tjetér ligjor ose nénligjor.

5. Pérfundimisht, ne vlerésojmé se kryetarét pér té cilét KAS ka vendosur sanksion adminstrativ,
gjenden né shkelje té dispozitave té Kodit Zgjedhor, pér ag kohé sa kané publikuar postime me
pérmbajtje elektorale/politike né faget e tyre zyrtare” Facebook”, por, duke gené se kryetari i
bashkisé nuk bén pjesé né rrethin e personave té ngarkuar me detyra nga Kodi Zgjedhor,
kryetarét né fjalé duhen sanksionuar me masé administrative sipas nenit 171, pika 2 “Shkeljet e
tjera té dispozitave té kétij Kodi, kur nuk pérbéjné vepér penale, dénohen me gjobé nga 1,000

deri né 2,500 leké.”

Anétarét : Elvin Lako dhe Koli Bele

